
enaga kerja adalah aspek penting

dalam konsep prestasi kerja

yang mampan. la berguna untuk

memahami bagaimana kesihatan

pekerja, kesejahteraan dan prestasi
adalah berkaitan dengan produktiviti jangka
panjang dan berdaya maju (Van et al. 2015).
Pelbagai tafsiran mengenai terma berdaya
maju yang digunapakai, antaranya merujuk
kepada perwatakan yang rancak dan meriah,
boleh bertahan dengan cabaran, mempunyai
kapasiti dan keupayaan untuk berkembang
dan yang boleh membezakan antara yang
bernyawa dengan yang tidak bernyawa.
Berdaya maju juga dikaitkan dengan jasmani
dan rohani yang cergas. Ada juga yang
mentakrifkan berdaya maju dengan kekuatan

dan tenaga. Salah satu takrifan berdaya maju
adalah perasaan positif apabila mempunyai
tenaga yang tersedia untuk diri (Nix et al.
1999). Sebagai tambahan, Ryan and Frederick
(1997) mentafsirkan berdaya maju sebagai
salah satu pengalaman psikologi dalam
memiliki semangat rohani yang bersifat positif.
Mereka membahaskan bahawa berdaya

maju bukan hanya kepada kesihatan fizikal
dan fungsi badan tetapi juga kepada faktor
psikologi seperti menyedari keperluan diri
sendiri, agensi, kesejahteraan personal dan
keupayaan untuk mengembangkan diri.
Secara ringkas, orang yang berdaya maju
adalah mereka yang bertenaga, kuat dan
mempunyai keadaan fizikal dan mental yang
baik.

Memindahkan konsep berdaya maju dalam
kontek organisasi, ia adalah sukar untuk
diputuskan dengan kebanyakan kajian
secara empirikal yang dilakukan mengenai
pengukurannya. Pekerja yang berdaya

maju dan pengukuran berdaya maju selalu
diwakili oleh konsep Shirom (2004) dan

juga konsep dan pengukuran Schaufeli dan
rakan-rakan mengenai penglibatan kerja
(Schaufeli et al, 2006). Shirom menyatakan
berdaya maju sebagai perasaan pekerja
mengenai keceriaan kognitif, tenaga emaosi
dan kekuatan fizikal. Lalu, Shirom tidak

hanya mencerminkan berdaya maju sebagai
komponen mental tetapi juga sebagai
komponen fizikal. Untuk mengukur secara
tepat, Shirom telah mewujudkan Shirom
Melmed Vigor Measure (SMVM) yang telah
terbukti sah secara empirikal dalam lebih 20
buah kajian di negara yang berbeza (Shirom,
2004). Penglibatan kerja ditakrifkan sebagai
satu keadaan fikiran berkaitan dengan kerja
yang positif dan memuaskan dengan ciri-ciri
seperti berdaya maju, berdedikasi, dan boleh
menyerap apa jua keadaan. Berdaya maju
menyerupai kecergasan pekerja dan dicirikan
dengan tahap tenaga dan ketahanan mental
yang tinggi apabila bekerja dan kesanggupan
untuk membuat pelaburan dalam kerja
dengan berusaha gigih sungguhpun
berhadapan dengan kesukaran (Schaufeli,
2002). Dalam beberapa kajian, didapati
bahawa para pengurus, para eksekutif, para
petani, guru-guru dan artis-artis adalah pekerja
yang paling melibatkan diri dalam bidang
mereka manakala pekerja kolar biru, pegawai
polis, pekerja di sektor peruncitan dan pekerja
di penjagaan rumah paling kurang melibatkan
diri dalam pekerjaan mereka. (Attridge, 2009;
Schaufeli et al. 2002; Schaufeli et al. 2006;
Schaufeli et al. 2014)

Perkaitan antara organisasi dan masyarakat

yang melibatkan kerja yang berdaya maju
adalah tinggi, terutamanya berkaitan
dengan penuaan dan pelbagai jenis kerja.
Berdaya maju di tempat kerja dikaji dalam
pelbagai bidang saintifik yang berbeza
seperti psikologi, sosiologi, tingkah laku
organisasi, ekonomi, pengurusan dan
perubatan. Buat masa kini, kebanyakan
pengkaji dalam bidang-bidang ini adalah
sangat berminat untuk memahami bagaimana
untuk mengoptimumkan kesihatan dan
kesejahteraan pekerja dalam cara yang lebih
mampan. Untuk organisasi dan pengurusan,
matlamat utama adalah untuk mempunyai
pekerja yang berdaya maju merangkumi
mereka yang gembira, sihat, bertenaga,
semangat dan melibatkan diri sepenuhnya
dalam kerja. Pekerja yang berdaya maju

ini dianggap sebagai pekerja yang paling
produktif juga. Dalam konteks ini, prestasi
yang mampan di tempat kerja bermakna
memaksimumkan prestasi kerja dan juga
pekerja itu sihat dan sejahtera sepanjang dia
bekerja dengan berdaya maju (Peeters et al.
2014)

Dorenbosch (2009; 2014) telah mewujudkan
kerangka konseptual mengenai prestasi kerja
yang mampan di mana pekerja yang berdaya
maju memainkan peranan yang penting.
Kerangka ini membezakan empat kategori
pekerja, pertama, yang berdaya maju, kedua,
yang pasif, ketiga, yang bersifat proaktif
dalam keadaan terpaksa dan keempat, yang
mempunyai tenaga yang selesa. Pekerja
yang berdaya maju adalah dicirikan dengan
mempunyai tahap tenaga yang tinggi,
berdaya tahan dan proaktif.

Sebagai perbezaan, pekerja yang bersifat
pasif yang tinggi, adalah dicirikan dengan
mempunyai tahap tenaga yang lemah,

dan tidak akan terlibat dalam tingkah laku
yang proaktif untuk memperbaiki atau

menyesuaikan diri dengan situasi di tempat
kerja mereka. Kategori yang ketiga ini
dilabel sebagai keadaan proaktif yang
terpaksa kerana pekerja begini mengalami
penolakan secara kuat dalam tahap tenaga
kerja mereka yang harus dipulihkan dengan
membuat perubahan proaktif dalam kerja
atau situasi kerja. Akhirnya pekerja yang
mempunyai tenaga yang selesa adalah
pekerja yang mempunyai tenaga yang
tinggi tetapi tidak memberikan banyak
usaha dalam tingkah laku yang proaktif.

When d child gives you a gill,
even il itis a rock
they just picked up. exude
gratitude. Il might be the only
Ihing they have (ogive, and they
have chosen to give it to you.

Source: Twitter

